
Oʻzbekiston Respublikasi Maktabgacha va maktab taʼlimi vazirligida 

“Manfaatlar toʻqnashuvi toʻgʻrisida”gi Qonunni amalga oshirish boʻyicha  

2024-yilda qator chora-tadbirlar amalga oshirildi. 

Xususan, Qonun va mazkur Qonunning ijrosini samarali tashkil etish chora-

tadbirlari toʻgʻrisida Oʻzbekiston Respublikasi Prezidentining 2024-yil 5-iyundagi 

PQ-210-sonli qarori vazirning 2024-yil 7-iyundagi 183-sonli buyrugʻi bilan ijroga 

qabul qilindi. 

Mazkur buyruq bilan qonunchilik hujjatlaridagi topshiriqlarning ijrosiga 

masʼul shaxslar belgilanib, uning amalga oshirilishi boʻyicha nazorat  

va hisobdorlikni tashkil etish uchun vazirlikning nazorat-rejasi tasdiqlandi va ijroga 

qaratildi hamda Qonun va qarorning matni tarkibiy va hududiy boʻlinmalarga 

elektron shaklda yetkazilib, ulardagi normalarning mohiyati va ahamiyati barcha 

darajadagi xodimlarga tushuntirishga qaratilgan targʻibot tadbirlari oʻtkazildi. 

Shuningdek, 5-iyulda Qonunni amalga oshirish boʻyicha vazirlikning 

idoraviy dasturi tasdiqlanib, Qonun kuchga kirguniga qadar unda belgilangan 

talablar va mexanizmlarning amaliyotda ishlashi bilan bogʻliq masalalar vazirning 

19-iyuldagi 217-x-sonli buyrugʻi bilan tashkil etilgan ishchi guruh tomonidan  

22-iyul 3-avgust kunlari tizimdagi 14 ta hududiy boshqarma, 34 ta tashkilot  

va muassasalarda oʻrganilib, 500 nafardan ortiq masʼul ijrochi xodimlar uslubiy 

taʼminlandi. 

Qonun kuchga kirguniga qadar unda belgilangan talablar va mexanizmlarning 

amaliyotda ishlashi bilan bogʻliq masalalarni 4-20-noyabr kunlari takroran oʻrganish 

va manfaatlar toʻqnashuvini tartibga solish boʻyicha seminarlar vazirning  

28-oktabrdagi 349-sonli buyrugʻiga asosan oʻtkazilib, xodimlarga uslubiy tavsiyalar 

berildi. 

Shu bilan birga, Qonun va ushbu Qonun davlat xaridlari sohasidagi 

munosabatlarga tatbiq etiladigan Maktabgacha va maktab taʼlimi vazirligi, hududiy 

boʻlinmalari hamda tizim tashkilotlari va muassasalarining shakllantirilgan roʻyxati 

Oʻzbekiston Respublikasi Korrupsiyaga qarshi kurashish agentligiga yuborildi. 

Vazirlik markaziy apparatining 206 nafar, Qoraqalpogʻiston Respublikasi 

Maktabgacha va maktab taʼlimi vazirligi, viloyatlar va Toshkent shahar 

maktabgacha va maktab taʼlimi boshqarmalari, tuman (shahar)lar boʻlimlarining 

10 065 nafar, tizim tashkilotlari va muassasalarining 391 nafar xodimlarining 



manfaatlar toʻqnashuvi boʻyicha bilim va koʻnikmalari oshirilib, bilimlari 

test.adliya.uz saytida baholandi. 

Tizimda faoliyat yuritayotgan 24 624 nafar maktab direktorlari va ularning 

oʻrinbosarlari hamda 199 666 nafar pedagog xodimlar “Korrupsiyani oldini olish  

va unga qarshi kurashish” mavzusida, shuningdek, oktabr oyida 1 605 nafar xodim 

Huquqni Muhofaza qilish akademiyasida "Manfaatlar toʻqnashuvi holatlarini 

aniqlash, ularni bartaraf etish hamda oldini olish" mavzusida masofaviy oʻquv 

kursida oʻqitildi va yana 41 384 nafar xodimni oʻqitish boʻyicha tegishli 

maʼlumotlar Akademiyaga kiritildi. 

Manfaatlar toʻqnashuvi toʻgʻrisidagi deklaratsiyaning namunaviy shakli 

https://www.uzedu.uz/uploads/downloads/WV0VXkgg3LTiREZSryMvBFB4i1Za

aDXZ.pdf Maktabgacha va maktab taʼlimi vazirligining rasmiy veb-saytiga 

joylashtirildi.  

Vazirlik tizimida manfaatlar toʻqnashuvi toʻgʻrisida xabar berishning elektron 

tizimi yoʻlga qoʻyilganligi oʻrganilib, roʻyxati shakllantirildi va ijtimoiy tarmoqlarda 

eʼlon berilib, 17 mingta tashkilot binolariga plakat shaklidagi eʼlon ham osildi. 

Bundan tashqari, xarid qilish tartib-taomillari ishtirokchilarining takliflarini 

buyurtmaga muvofiqlik darajasi boʻyicha xolis baholash va tartibga solish hamda 

davlat xaridlari raqobatlashuv usullari orqali amalga oshirilganda gʻolibni 

(gʻoliblarni) tanlash boʻyicha shakllantirilgan Xarid komissiyasi toʻliq tarkibda ish 

faoliyatini olib bormoqda, Korrupsiyaga qarshi kurashish va huquqiy nazorat 

бўлими va uning hududiy boʻlinmalari masʼul xodimlari davlat xaridlarini amalga 

oshirishda manfaatlar toʻqnashuvini tahlil qilishda va tashkilot bilan shartnomaviy 

munosabatlarga kirishgan har qanday yuridik yoki jismoniy shaxslarning 

ishonchliligini tekshirish jarayonida ishtirok etib kelmoqda. 

Xodimlar tomonidan qonunchilikda belgilangan cheklovlarga rioya qilmaslik 

holatlari vazirlik tomonidan oʻrganilib, yaqin qarindoshlar bevosita boʻysunuvda 

faoliyat yuritib kelayotgan 20 ta hamda tadbirkorlik subyektida taʻsischi (rahbar) 

boʻlgan 145 ta manfaatlar toʻqnashuvi holatlari bartaraf qilinib, 300 ta tadbirkorlik 

faoliyati bilan shugʻullanish holatlarini bartaraf etish boʻyicha koʻrsatma berildi  

va hozirda tegishli hujjatlar rasmiylashtirilmoqda. 

Maktabgacha va maktab taʼlimi vazirligi tizimidagi 13 ta tashkilotning ustav 

fondidagi (ustav kapitalidagi) ulushlaridagi egalik qilgan, shuningdek, ushbu 

tadbirkorlik faoliyati subyektlarining boshqaruv organi aʼzosi boʻlgan holatlarni 

aniqlash yuzasidan ham oʻrganish oʻtkazilib, tahlil qilindi va qonunchilikda 

belgilangan cheklovlarga rioya qilmaslik hamda manfaatlar toʻqnashuvi holatlari 

aniqlanmadi. 



Vazirlikning idoraviy dasturida belgilangan tadbirlar boʻyicha ham muayyan 

ishlar amalga oshirildi. Xususan, sohaga oid qonunchilik hujjatlari xatlovdan 

oʻtkazilib, ularni Qonun hamda Qarorga muvofiqlashtirish, shuningdek, ulardan 

kelib chiqadigan oʻzgartirish va qoʻshimchalar hamda oʻz kuchini yoʻqotgan deb 

topiladigan hujjatlar toʻgʻrisida ishlab chiqilgan takliflar Vazirlar Mahkamasiga 

kiritildi. 

Vazirining 28-fevraldagi “Oʻzbekiston Respublikasi Maktabgacha va maktab 

taʼlimi vazirligi tizimida davlat fuqarolik xizmatchilari tomonidan odob-axloq 

qoidalariga rioya etilishini takomillashtirish boʻyicha qoʻshma chora-tadbirlar 

toʻgʻrisida”gi 62-sonli buyrugʻi bilan odob-axloq qoidalari, odob-axloq komissiyasi 

toʻgʻrisidagi nizom va 13 nafar komissiya tarkibi tasdiqlangan boʻlib, Odob axloq 

komissiyasi davlat xizmatchilarining odob-axloq qoidalariga rioya qilish 

masalalarini koʻrib chiqishi, xizmat tekshiruv oʻtkazishi, axloq normalariga zid 

boʻlgan xatti-harakatlarning oldini olishi, murojaatlarni koʻrib chiqishi, shaʼn  

va qadr-qimmatni himoya qilishi, odob-axloq qoidalarini takomillashtirish 

yuzasidan takliflar ishlab chiqishi kabi vazifalarni bajarib, ijtimoiy tarmoqlar hamda 

internet saytlarida xodimlar faoliyatidagi salbiy holatlar boʻyicha eʼlon qilingan 

materiallarni muhokama qilib kelmoqda. 

Bundan tashqari, Korrupsiyaga qarshi kurashish boʻyicha faoliyatni yanada 

takomillashtirish va tizimli ishlarni yoʻlga qoʻyish maqsadida, vazirning 19-iyuldagi 

71-sonli buyrugʻi bilan ayrim hududiy boshqarmalarda Korrupsiyaga qarshi 

kurashish va huquqiy nazorat shoʻbasi tashkil etildi. 

Vazirlikning tegishli axborot tizimlari, platformalari va boshqa dasturiy 

taʼminotlari oʻrganilib, xodimlar tomonidan manfaatlar toʻqnashuvi boʻyicha 

deklaratsiyalarni va xabarnomalarni yuborish imkoniyati rasmiy veb-saytning 

(https://uzedu.uz/uz) “Korrupsiyaga qarshi kurashish boʻlimi”dagi “Xodimlar xatti-

harakatiga oid korrupsiyani oldini olish boʻyicha murojaat boʻlimi”, shuningdek, 

mazkur saytning (https://uzedu.uz/uz/static/request) “Vazirga murojaat” hamda 

vazirlik serverlarida (https://mail.uzedu.uz/webmail/login/#mail) himoyalangan 

pochta tizimi mavjud boʻlib, bu yoʻnalishdagi ishlar yanada jonlantirildi. 

Shaxsga doir maʼlumotlar bilan ishlaydigan vazirlikning 8 ta tuzilmasi, 

xususan, Korrupsiyaga qarshi kurashish va huquqiy nazorat boʻlimi, Inson 

resurslarini rivojlantirish boshqarmasi, Buxgalteriya hisobi va hisoboti boshqarmasi, 

Davlat xaridlarini tashkil etish boʻlimi, Moliya-iqtisod departamenti, Umumiy oʻrta 

taʼlim tashkilotlari faoliyatini muvofiqlashtirish boshqarmasi, Axborot 

kommunikatsiyalarni texnologiyalarni joriy etish va raqamlashtirish boshqarmasi 

hamda Ichki audit va moliyaviy nazoratni muvofiqlashtirish boʻlimi, shuningdek, 

https://uzedu.uz/uz


ularning hududiy hamda tizim tashkilotlar va muassasalardagi boʻlinmalari masʼul 

xodimlari tomonidan shaxsga doir maʼlumotlarni oshkor etmaslik va oshkor etganlik 

uchun javobgarlikning muqarrarligi haqida rasman ogohlantirilib, majburiyatnoma 

rasmiylashtirildi. 

Maktabgacha va maktab taʼlimi tizimi faoliyatiga oid 300 ga yaqin 

qonunchilik hujjatlari xatlovdan oʻtkazilib, manfaatlar toʻqnashuvining oldini olish 

boʻyicha cheklovlar mavjud 10 ta qonunchilik hujjatlarining roʻyxati shakllantirildi. 

Yaqin qarindoshlar bevosita boʻysunuvda yoki nazorat yoʻnalishidagi 

tashkilotlarda ishlayotganligini aniqlash maqsadida 2024-yillik deklaratsiyani 

vazirlik markaziy apparati, Qoraqalpogʻiston Respublikasi Maktabgacha va maktab 

taʼlimi vazirligi, viloyatlar va Toshkent shahar maktabgacha va maktab taʼlimi 

boshqarmalari, tuman (shahar)lar boʻlimlari, tizim tashkilotlari va muassasalarining 

65 806 nafar (vazirlik markaziy apparatida 291 nafar, Qoraqalpogʻiston 

Respublikasida 25 090 nafar, Andijonda 1 122 nafar, Buxoroda 794 nafar, Jizzaxda 

4 446 nafar, Qashqadaryoda 2 340 nafar, Navoiyda 13 750 nafar, Namanganda  

1 219 nafar, Samarqandda 3 152 nafar, Sirdaryoda 2 254 nafar, Surxondaryoda  

4 458 nafar, Toshkentda 2 353 nafar, Fargʻonada 1 980 nafar, Xorazmda  

1 266 nafar, Toshkentda 1 293 nafar) xodimlari (mehnat taʼtili, bola parvarishi 

taʼtili, kasallik varaqasi va boshqa asoslar bundan mustasno) toʻldirdi. 

Mazkur deklaratsiyalar boʻyicha dastlabki oʻrganish, tahlil qilish va qayta 

ishlash amalga oshirildi. Shuningdek, deklaratsiya toʻliq va toʻgʻri toʻldirilganligi 

hamda unda aniq yoki potensial manfaatlar toʻqnashuvi toʻgʻrisida maʼlumot bor 

yoki yoʻqligi, maʼlumotlarga aniqlik kiritish ishlari bajarildi hamda ilgari taqdim 

etilgan maʼlumotlarga nisbatan oʻzgarishlar tahlil qilinganida 61 nafar xodimda 

manfaatlar toʻqnashuvi aniqlanib, bartaraf etildi. 

Maktabgacha va maktab taʼlimi vazirligi tizimida hamda boʻysunuvida 

boʻlgan tashkilotlarda xodimlar oʻrindoshlik asosida ishlayotgan holatlar yuzasidan 

vazifalar ijrosi oʻrganilib, tahlil qilindi va unga koʻra 6 544 nafar xodimning roʻyxati 

shakllantirildi hamda umumlashtirilgan maʼlumot Korrupsiyaga qarshi kurashish 

agentligi va Adliya vazirligiga yuborildi. 

Maktabgacha va maktab taʼlimi vazirligi tizimidan ishdan boʻshagan 

xodimning ikki yil ichida oʻz ish joyida bevosita nazoratida boʻlgan tashkilotlarga 

ishga kirish holatlari oʻrganilib, tahlil qilindi va umumlashtirilgan maʼlumot  

328 nafar xodimning roʻyxati bilan birga Korrupsiyaga qarshi kurashish agentligi  

va Adliya vazirligiga yuborildi. 

Maktabgacha va maktab taʼlimi vazirligi tizimida hamda boʻysunuvida 

boʻlgan tashkilotlarda 2023 va 2024-yillarda jismoniy va yuridik shaxslardan 



manfaatlar toʻqnashuvi boʻyicha kelib tushgan murojaatlar tahlil qilindi  

va 62 135 ta murojaatda yaqin qarindoshlarning bitta davlat tashkilotida ulardan 

birining ikkinchisiga bevosita boʻysunishi va nazorati ostida faoliyat olib borishi 

yuzasidan 34 ta murojaat kelib tushganligi aniqlanib, manfaatlar toʻqnashuvi 

bartaraf etildi. 

2023-yil va 2024-yil davomida yaqin qarindoshi mansabdor shaxs sifatida 

ishlayotgan obyektni tekshirishda xodimlarning ishtirok etish hamda manfaatlar 

toʻqnashuvi holatlari oʻrganilib, tahlil qilindi. Unga koʻra 6 560 ta oʻtkazilgan 

tekshirishlarda manfaatlar toʻqnashuvi holatlari aniqlanmadi. 

Mazkur “Manfaatlar toʻqnashuvi toʻgʻrisida”gi Qonun talablariga rioya 

etilishi holati toʻgʻrisidagi Vazirlikning 2024-yilgi hisoboti, ushbu Qonunning  

12-moddasiga asosan rasmiy veb-saytga joylashtirish uchun tayyorlandi. 

 

Oʻzbekiston Respublikasi 

Maktabgacha va maktab taʼlimi vazirligi 

Korrupsiyaga qarshi kurashish 

va huquqiy nazorat boʻlimi 


